ԱՄՓՈՓԱԹԵՐԹ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՆՈՅԵՄԲԵՐԻ 10-Ի N 1744-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ 

	1. ՀՀ առողջապահության նախարարություն 
	27.07.2023թ.

	
	ԱԱ/02.2/17327-2023

	1. Նախագծի հավելված 1-ի 8-րդ ենթակետի «ա» պարբերությունում «հոգեկան և վարքային խանգարումներ» արտահայտությունը փոխել «հոգեկան և վարքային այլ խանգարումներ» արտահայտությամբ:
	Ընդունվել է, փոփոխությունը կատարվել է։

	2. Նախագծի հավելված 1-ի 14-րդ կետի 4-րդ ենթակետում «բժշկական քարտը» բառերը փոխել «բժշկական եզրակացություն» բառերով, իսկ Նախագծի նույն կետի 5-րդ ենթակետում «տեղեկանք» բառը փոխարինել «քաղվածք» բառով:
	Ընդունվել է, փոփոխությունը կատարվել է։

	3. Նախագծի հավելված 1-ի 14-րդ կետը լրացվող նոր «6-րդ ենթակետում» «զորակոչային տեղամասից» բառերը փոխարինել` «զորակոչային և զորահավաքային համալրման ծառայության տարածքային ստորաբաժանման» բառերով:
	Ընդունվել է, փոփոխությունը կատարվել է։

	4. Նախագծի հավելված 1-ի 43-րդ կետը հստակեցնել, մասնավորապես «առաջնային բժշկական օգնության և սպասարկման տրամադրման մեջ՝ հոգեբուժական օգնություն և սպասարկում» արտահայտությունը։ Հիմք ընդունելով «Հոգեբուժական օգնության և սպասարկման մասին» օրենքի հոդված 3-ի 1-ին մասի 11-12-րդ կետերով սահմանված դրույթները` հոգեբուժական օգնությունն և սպասարկումն կարող է իրականացնել բժիշկ-հոգեբույժը և վերջին հինգ տարիների ընթացքում հոգեկան առողջության վերաբերյալ թեմաներով վերապատրաստում անցած՝ առողջության առաջնային պահպանման օղակում բժշկական օգնություն և սպասարկում իրականացնող ընտանեկան բժիշկը:
	Ընդունվել է։ Ձևակերպումը փոխվել է հետևյալ կերպ. «43. Շուրջօրյա խնամքի մասնագիտացված կենտրոնում սոցիալ-հոգեբանական օգնության տրամադրման մեջ ներառվում են հոգեկան առողջության վերականգնմանն ուղղված ծառայություններ, իսկ առաջնային բժշկական օգնության և սպասարկման տրամադրումից զատ՝ հոգեբուժական օգնություն և սպասարկում»։

	5. Նախագծի հավելված 1-ի 44-րդ կետում «շահառուների առաջնային բժշկական օգնությունը և սպասարկումն իրականացվում է Հայաստանի Հանրապետության առողջապահության նախարարությունից օրենսդրությամբ սահմանված կարգով լիցենզավորված համայնքային առողջապահական (այդ թվում՝ հոգեբուժական) ծառայությունների միջոցով» բառակապակցությունը խմբագրել, հետևյալ բովանդակությամբ` «շահառուների առաջնային բժշկական օգնությունը և սպասարկումն իրականացվում է առողջության առաջնային պահպանման ծառայություններ մատուցող բժշկական կազմակերպությունների կողմից: Հոգեբուժական բժշկական օգնությունն և սպասարկումը` համապատասխան բժշկական կազմակերպությունների (առկայության դեպքում), բժշկական կենտրոնների պոլիկլինիկաների հոգեբուժական կաբինետների, կամ ընտանեկան բժշկի կողմից»:
	Ընդունվել է, փոփոխությունը կատարվել է։

	6. Նախագծի 2-րդ կետում «մեկամսյա ժամկետում» բառերը փոխարինել «երկամսյա ժամկետում» բառերով:
	Ընդունվել է, փոփոխությունը կատարվել է։

	Միաժամանակ հաշվի առնելով, որ Էկոնոմիկայի նախարարի 19.09.2013 թ. թիվ 871-Ն հրամանով հաստատված հիվանդությունների և առողջության հետ կապված խնդիրների վիճակագրական դասակարգչով հաստատված «հոգեկան և վարքային խանգարումների» դասին համապատասխանող ախտորոշումներում բացակայում է «սկլերոզ» ախտորոշումը, իսկ «սկլերոզ» վիճակը ներկայացվում է տարբեր հիվանդությունների ժամանակ, առաջարկվում է Կառավարության 10.11.2022թ. թիվ 1744-Ն որոշման հավելված 1-ի 4-7-րդ կետերում հստակեցնել «սկլերոզ» ձևակերպումը:
	Ընդունվել է, բառերը հանվել են, քանի որ դրան կից ընդհանրացնող ձևակերպումը բավարար է։

	1. ՀՀ պետական եկամուտների կոմիտե
	28.07.2023թ.

	
	01/3-4/46572-2023

	Հայաստանի Հանրապետության պետական եկամուտների կոմիտեն քննարկել է «Հայաստանի Հանրապետության կառավարության 2022 թվականի նոյեմբերի 10-ի N 1744-Ն որոշման մեջ փոփոխություններ և լրացումներ կատարելու մասին» որոշման նախագիծը, որի վերաբերյալ հայտնում ենք, որ առաջարկություններ չկան:
	Ընդունվել է ի գիտություն։

	1. ՀՀ կադաստրի կոմիտե
	31.07.2023թ.

	
	ՍԹ/10333-2023

	«Հայաստանի Հանրապետության կառավարության 2022 թվականի նոյեմբերի 10-ի N 1744-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն։

	1. ՀՀ կրթության, գիտության, մշակույթի և սպորտի նախարարություն
	01.08.2023թ.

	
	01/18.2/19776-2023

	Կրթության, գիտության, մշակույթի և սպորտի նախարարությունը «Հայաստանի Հանրապետության կառավարության 2022 թվականի նոյեմբերի 10-ի N 1744-Ն որոշման մեջ փոփոխություններ և լրացումներ կատարելու մասին» որոշման նախագծի վերաբերյալ առաջարկություններ և դիտողություններ չունի:
	Ընդունվել է ի գիտություն։

	1. ՀՀ քաղաքաշինության կոմիտե
	02.08.2023թ.

	
	01/14.2/9831-2023

	Նախագծի շրջանակներում սահմանել «շենքային պայմաններ» եզրույթը, որպես «շենքի կամ շինության հաստատված նախագծային լուծումներ՝ քաղաքաշինության, առողջապահության և շրջակա միջավայրի ոլորտների նորմատիվ փաստաթղթերի պահանջների համախումբ (երկրաշարժադիմացկունության, քաղաքացիական պաշտպանության, հաշմանդամություն ունեցող անձանց համար մատչելիության, էներգաարդյունավետության, էներգախնայողության, կլիմայի փոփոխության հետ հարմարվողականության, բնապահպանական և սանիտարահիգիենիկ)»։
	Ընդունվել է, փոփոխությունն արվել է։

	Նախագծի ամբողջ տեքստում «շենքային հնարավորությունները» բառերը փոխարինել «շենքային պայմանները» բառերով։
	Ընդունվել է, փոփոխությունն արվել է։

	1. ՀՀ էկոնոմիկայի նախարարություն
	02.08.2023թ.

	
	01/14706-2023

	Քննության առնելով «Հայաստանի Հանրապետության կառավարության 2022 թվականի նոյեմբերի 10-ի N 1744-Ն որոշման մեջ փոփոխություններ և լրացումներ կատարելու մասին» Կառավարության որոշման նախագիծը՝ հայտնում ենք, որ ներկայացված նախագծի վերաբերյալ առաջարկություններ և առարկություններ չկան՝ հաշվի առնելով, որ ներկայացված նախագծով Կառավարության հիշյալ որոշման ձևակերպումները համապատասխանեցվում են գործող օրենսդրությամբ ամրագրված ձևակերպումներին։
	Ընդունվել է ի գիտություն։

	1. ՀՀ ներքին գործերի նախարարություն
	04.08.2023թ.

	
	43/21/94932-23

	ՀՀ ներքին գործերի նախարարությունում ուսումնասիրվել է Հայաստանի Հանրապետության կառավարության 2022 թվականի նոյեմբերի 10-ի թիվ 1744-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման նախագիծը, որի վերաբերյալ առաջարկություններ և առարկություններ չկան:

	Ընդունվել է ի գիտություն։

	1. ՀՀ մարդու իրավունքների պաշտպան 
	08.08.2023թ.

	
	01/13.3/2954-2023

	1. Առաջարկում ենք, որպես նույն կազմակերպությունների նախաձեռնության դրսևորման համար հիմք, 11.1-ին կետում նախատեսել ոչ միայն աշխատանքային, այլև ոչ աշխատանքային օրերին հրատապ խնամքի կարիք ունեցող միայնակ բնակվող անձի կողմից դիմելու դեպքերը:
	Ընդունվել է մասամբ։ 11.1-ին կետում արդեն նախատեսվել է այդ հիմքը՝ 1-ին ենթակետի սահմանման մեջ։

	1. Առաջարկում ենք պահանջվող փաստաթղթերից որևէ մեկը ներկայացրած չլինելու դեպքում տարածքային կենտրոնի համապատասխան աշխատողի համար նախատեսել պարտականություն՝ խնամքի ծառայություն հայցող անձին ներկայացնելու տեղեկատվություն առ այն, թե որ փաստաթղթերը պետք է ներկայացվեն դիմումին ընթացք տալու համար:
	Չի ընդունվել։ Տարածքային կենտրոնների աշխատանքային պարտականությունները սահմանված են այլ, այդ թվում՝ ներքին իրավական ակտերով, իսկ կառավարության որոշման դրույթներին դիմող անձանց ծանոթացնելը, ուղղորդելը և ներկայացնելը բխում է աշխատողների գործառույթներից, և ոչ՝ խնամքի տրամադրման կարգից ու պայմաններից։

	1. Լրացուցիչ պարզաբանման կարիք ունի այն հարցը, թե արդյոք Նախագծի քննարկվող կարգավորմամբ նախատեսված այլ ծառայությունների համատեքստում կարող է տրամադրվել նաև իրավական խորհրդատվություն: Հակառակ պարագայում անհրաժեշտ է Նախագծով իրավական խորհրդատվության տրամադրումը ևս ներառել շուրջօրյա խնամքի շրջանակներում տրամադրվող ծառայությունների մեջ:
	Ընդունվել է։ Շուրջօրյա խնամքի շրջանակներում տրամադրվող ծառայությունները՝ թվով 14, մանրամասնորեն ներառված են որոշման N 2 հավելվածի 19-րդ կետում, և N 1 հավելվածի 42-րդ կետում դրա ներառումը նպատակահարմար չէ, քանի որ առանձնացվում են հիմնական հինգ ուղղությունները, որոնք անմիջականորեն կապված են խնամքի հետ։ Միաժամանակ, իրավական խորհրդատվության ընթացակարգի վերաբերյալ ներկայացվում է ընթացակարգերից բխող հրամանի համատեքստում։

	1. Ա. Հարկ է նկատել, որ թեև ՀՀ օրենսդրությամբ սահմանված չէ առաջնային բժշկական օգնության համար անհրաժեշտ դեղերի ցանկը, այնուամենայնիվ առաջարկում ենք նախատեսել առաջնային բժշկական օգնության համար անհրաժեշտ և բավարար դեղերի ցանկ և ապահովել նույն ցանկով նախատեսված դեղերի պարտադիր առկայությունը փոքր տներում:
Բ. Նախագծի քննարկվող կարգավորման առնչությամբ պետք է նաև նշել, որ անհրաժեշտ է Նախագծով հստակեցնել, թե ինչպե՞ս է դրսևորվելու փոքր տներում սննդի կազմակերպման համար տրվող աջակցությունը:
	Ա. Չի ընդունվել, քանի որ դեղերի ցանկի սահմանումը դուրս է խնամքի տրամադրման կարգին ու պայմաններին առնչվող որոշման մեջ և դուրս է լիազորված մարմնի գործառույթներից։

Բ. Ընդունվել է մասամբ։ Սննդի կազմակերպման համար տրվող աջակցությունը հստակեցված է ոչ թե կառավարության որոշմամբ, այլ նախարարի հրամանով, որտեղ ի թիվս այլ ընթացակարգերի, հստակեցված են դրսևորվելու փոքր տներում սննդի կազմակերպման հարցերը ևս։

	1. Նկատի ունենալով այն, որ Նախագծի համաձայն՝ ցերեկային կենտրոններում տրամադրվող սոցիալական ծառայությունների մեջ, ի թիվս այլնի, ներառվում է խորհրդատվական օգնությունը՝ լրացուցիչ պարզաբանման կարիք ունի այն հարցը, թե արդյոք խորհրդատվական օգնության մեջ մտնում է նաև իրավական խորհրդատվությունը: Հակառակ պարագայում առաջարկում ենք Նախագծով իրավական խորհրդատվության տրամադրումը ևս ներառել տրամադրվող սոցիալական ծառայությունների մեջ:
	Ընդունվել է մասամբ։ Խորհրդատվական օգնության մեջ մասնակի ներառված է նաև իրավական խորհրդատվությունը, որն իրականացվում է սոցիալական աշխատողի կողմից՝ ոլորտին վերաբերելի հարցերի շրջանակում։ Մյուս կողմից, հաշվի առնելով այն հանգամանքը, որ իրավախորհրդատուի հաստիքային միավոր չի նախատեսվում և իրատեսական չէ մեկ կենտրոնի պարագայում, ուստիև առանձին իրավական խորհրդատվության մասին չի հիշատակվում։

	1. Անհրաժեշտ է գրավոր դիմում ներկայացնելու այլընտրանքային տարբերակներ նախատեսել այն անձանց համար, ովքեր առողջական վիճակով պայմանավորված (օրինակ՝ տեսողական խնդիրներ) չեն կարող գրավոր դիմում ներկայացնել: Հարկ է նշել, որ գրավոր դիմումի այլընտրանքային միջոցներ նախատեսելու անհրաժեշտությունն առկա է Որոշման այն բոլոր կետերում, որոնցում առկա է խնամքի տրամադրում հայցող անձի գրավոր դիմում ներկայացնելու պահանջ:
	Ընդունվել է մասամբ։ Գրավոր դիմումների ներկայացումը կարգավորված է քաղաքացիական օրենսգրքով, հետևաբար ենթաօրենսդրական ակտերում չի կարող լինել հակասական դրույթ։ Միաժամանակ, որոշման մեջ նշվում է, որ գրավոր դիմումը կարող է ներկայացնել ինչպես անձը, այնպես էլ իր ներկայացուցիչը, որով էլ նմանատիպ հարցերը կարգավորվում են։

	1. ՀՀ տարածքային կառավարման և ենթակառուցվածքների նախարարություն
	11.08.2023թ.

	
	ԳՍ/15.3/24170-2023

	«Հայաստանի Հանրապետության կառավարության 2022 թվականի նոյեմբերի 10-ի N 1744-Ն որոշման մեջ փոփոխություններ և լրացումներ կատարելու մասին» որոշման նախագիծը քննարկվել է ՀՀ մարզպետների աշխատակազմերի հետ, և նախագծի վերաբերյալ առաջարկություններ չունենք։
	Ընդունվել է ի գիտություն։

	1. ՀՀ ֆինանսների նախարարություն
	15.08.2023թ.

	
	01/34-2/15638-2023

	Նախագծի 7-րդ կետով նախատեսվում է Որոշմամբ հաստատված չափորոշիչներից տարբերվող հաստիքների և հաստիքային միավորների սահմանում, ինչը գտնում ենք խնդրահարույց, քանզի դա գործնականում կարող է հանգեցնել պետական բյուջեի համար անկանխատեսելի պայմանական պարտավորությունների առաջացման:
Միաժամանակ, հաշվի առնելով այն հանգամանքը, որ Նախագծով առաջարկվող փոփոխություններն, ըստ էության, բխում են «Սոցիալական աջակցության մասին» օրենքում նախատեսվող փոփոխությունների տրամաբանությունից, որի նախագիծը դեռևս քննարկման փուլում է, առաջարկում ենք այս փուլում ձեռնպահ մնալ Նախագծի շրջանառումից և հարցին անդրադառնալ վերը նշված օրենքի նախագծի շուրջ քննարկումների ավարտից և դրա ընդունումից հետո:
	Ընդունվել է ի գիտություն։ Պարզաբանում ենք, որ «աշխատանքային թերապիայի» բառերը «թերապիաների» բառերով փոխարինելիս չի առաջանում լրացուցիչ հաստիքային միավորների կարիք, ինչը և արտացոլվել է ՀՀ աշխատանքի և սոցիալական հարցերի նախարարության միջնաժամկետ ծախսերի ծրագրի հայտը ներկայացնելիս։ Ավելին, նախագծով ավելացվել է դրույթ, որի համաձայն կազմակերպությանը կարող են տրամադրվել այլ հաստիքներ՝ պետական բյուջեի շրջանակում, ուստիև հետագայում եթե նույնիսկ նման հաստիքային միավորի կարիք լինի, ապա դա կարող է սահմանվել այլ հաստիքային միավորների հաշվին։ Ինչ վերաբերում է բովանդակային մասին, ապա «աշխատանքային թերապիան» «թերապիաների» տեսակ է, ինչպես և «էրգոթերապիան», «արտթերապիան» և այլն, ինչը չի արտացոլվել «Սոցիալական աջակցության մասին» օրենքի ներկայիս տեսքում, ուստիև այդ և այլ խմբագրությունները շտկելու համար նոր նախագիծն ուղարկվել է ՀՀ վարչապետի աշխատակազմ։ Վերջինիս կողմից հաստատվելուց հետո նախատեսվում է օրինագծի ներկայացումը ՀՀ ազգային ժողով, և այդ ընթացքում նախագծի բովանդակային և փորձագիտական եզրակացություններն ու կարծիքները ամփոփված կլինեն ու կներկայացվեն ՀՀ վարչապետի աշխատակազմ։ Հրատապության մեկ այլ կարևոր պատճառ է չափորոշիչների հետաձգումը 2025 թվականի, իսկ նախագծի շրջանառումը օրինագծի ընդունումից հետո կարող է ժամանակագրական առումով խախտում արձանագրել։

	1. ՀՀ առողջապահության նախարարություն
	25.08.2023թ.

	
	ՎԳ/04/19053-2023

	1. Նախագծի 1-ին կետում Հայաստանի Հանրապետության բառերից հետո ավելացնել կառավարության բառը:
	Ընդունվել է։

	1. Նախագծի 1-ին կետի 9-րդ ենթակետը շարադրել հետևյալ բովանդակությամբ՝ «9) որոշման N 4 հավելվածի 2-րդ և 3-րդ կետերը շարադրել հետևյալ բովանդակությամբ՝
2.	Մաշկային վարակիչ հիվանդություններ, մասնավորապես՝ քոս, ոջլոտություն: 
3.	Շրջապատի համար վտանգ ներկայացնող հիվանդություններ, բացառությամբ` ՄԻԱՎ վարակի և ոչ մանրէազատ տուբերկուլոզի։»։
	Ընդունվել է։

	1. ՀՀ էկոնոմիկայի նախարարություն
	28.08.2023թ.

	
	01/14748-2023

	Միաժամանակ, հաշվի առնելով, որ ներկայացված կարգավորումները տարածվելու են շուրջօրյա խնամք տրամադրող կազմակերպությունների վրա, առաջարկում ենք նախքան նախագծի ընդունումը Նախագիծը քննարկել նաև տվյալ ոլորտում գործունեություն իրականացնող կազմակերպությունների հետ՝ հասկանալու համար, որքանով են նախատեսվող կարգավորումները գործնականում իրագործելի վերջիններիս կողմից։
	Ընդունվել է ի գիտություն, կազմակերպությունների հետ քննարկվել է նախքան գերատեսչություններ ուղարկելը։

	1. ՀՀ արդարադատության նախարարություն
	18.09.2023թ.

	
	27.2/41073-2023

	1. Նախագծի 1-ին կետի 7-րդ ենթակետում «4-7 կետերում» բառերը անհրաժեշտ է փոխարինել «4-7 կետերի 1-ին և 2-րդ ենթակետերում» բառերով, իսկ «հոգեկան առողջության խնդիրներ» բառերից առաջ անհրաժեշտ է ավելացնել «4-7 կետերի 2-րդ ենթակետերում» բառերը:
	Ընդունվել է։ Փոփոխություններն արվել են։

	2. Նախագծի 1-ին կետի 7-րդ ենթակետի «բ» պարբերությունում «բառից» բառը անհրաժեշտ է նշել հոգնակի թվով, իսկ նույն կետի «իբ» պարբերությունում եզակի թվով, ինչպես նաև 8-րդ կետի «բ» պարբերությունում «բառերով» բառը անհրաժեշտ է փոխարինել «բառերը» բառով:
	Ընդունվել է։ Փոփոխություններն արվել են։

	3. Նախագծի 1-ին կետի 7-րդ ենթակետի «Ժզ» պարբերությունում անհրաժեշտ է հստակեցնել, թե ծրագրի ղեկավարը կամ համակարգողը ինչ ընթացակարգով է հաստատելու համապատասխան խնամք ստացող շահառուների ցուցակում անձին ընդգրկելը:
	Ընդունվել է։ Ելնելով այն հանգամանքից, որ տնային սպասարկման և ցերեկային խնամքի ծառայությունները տրամադրվում են դրամաշնորհային մրցույթով ընտրված հասարակական կազմակերպությունների կողմից աշխարհագրական լայն շրջանակով, իսկ փոքր տան և շուրջօրյա խնամքի կենտրոնի պարագայում՝ կոնկրետ մեկ հասցեում, տնային սպասարկման և ցերեկային կենտրոնների համար նպատակահարմար չէր մեկ անձի կողմից իրականացնել խնամքի տրամադրման ընդունում կամ դադարեցում ավելի քան 2000 անձի համար։ Ուստիև մտցվել էր այս դրույթը, որ տեղում այդ գործընթացը կարող են իրականացնել ծրագրի ղեկավարները կամ համակարգողները։ Ելնելով այն հանգամանքից, որ «հաստատել» եզրույթը կրում է որոշակի իրավական գործառույթ, այդ բառը փոխարինվել է «կողմից» բառով՝ շահառուների ծառայությունների ձևակերպումը թողնելով հասարակական կազմակերպություններին։

	4. Նախագծի 1-ին կետի 7-րդ ենթակետի «Ժէ» պարբերությամբ առաջարկվող կարգավորումը անհրաժեշտ է նախատեսել նաև Որոշմամբ հաստատված հավելված N 1-ի (այսուհետ՝ Հավելված 1) 62-րդ կետում:
	Ընդունվել է։ Փոփոխությունն արվել է։

	5. Նախագծի 1-ին կետի 7-րդ ենթակետի «Ժթ» պարբերությամբ առաջարկվող կարգավորումը անհրաժեշտ է նախատեսել նաև Հավելված 1-ի 56-րդ կետում:
	Չի ընդունվել։ Խնամքի տրամադրման դադարեցումը և ժամանակավոր դուրսգրումը տարբեր հասկացություններ են։ ՀՀ կառավարության 2022 թվականի նոյեմբերի 10-ի N 1744-Ն որոշումը ստեղծելիս տեղի է ունեցել վրիպակ, որն ուղղվում է «ժթ» պարբերությամբ։ Ըստ այդմ՝ անձը ժամանակավոր դուրս է գրվում (մինչև 90 օր ժամկետով) կամ խնամքի տրամադրումը դադարեցվում է։

	6. Նախագծի 1-ին կետի 7-րդ ենթակետի «իզ» պարբերությամբ առաջարկվող կարգավորման 2-րդ ենթակետում «դուրս գրվել» բառերը անհրաժեշտ է փոխարինել «խնամքի տրամադրումը դադարեցնել» բառերով՝ հիմք ընդունելով «Սոցիալական աջակցության մասին» օրենքի դրույթների տերմինաբանությունը:
Սույն դիտողությունը վերաբերվում է նաև Նախագծի 1-ին կետի 7-րդ ենթակետի «իէ» պարբերությանը:
	Չի ընդունվել։ «Սոցիալական աջակցության մասին» օրենքի 27-րդ հոդվածով սահմանվում են խնամքի դադարեցման դեպքերը, սակայն ժամանակավոր դուրսգրումը չի ենթադրում խնամքի դադարեցում։

	7. Նախագծի 1-ին կետի 7-րդ ենթակետի «իթ» պարբերությամբ նախատեվում է, որ շուրջօրյա խնամքի կենտրոնում կամ փոքր տանը շահառուին խնամքի տրամադրումը կարող է դադարեցվել սույն կարգի 4-րդ, 5-րդ և 7-րդ ենթակետերով նախատեսվող պայմանների առկայության դեպքում: Վերոգրյալի կապակցությամբ հայտնում ենք, որ առաջարկվող փոփոխության համաձայն, կազմակերպության ղեկավարը հիշյալ ենթակետերով նախատեսվող պայմանների առկայության դեպքում կարող է նաև չդադարեցնել (հայեցողական որոշման արդյունքում) շահառուին խնամքի տրամադրումը, ուստի առաջարկվող կարգավորմամբ անհրաժեշտ է պարզաբանել, թե կազմակերպության ղեկավարի կողմից ինչ պայմանների կամ հանգամանքների առկայության դեպքում կարող է նաև չդադարեցվել շուրջօրյա խնամքի կենտրոնում կամ փոքր տանը շահառուին խնամքի տրամադրումը:
	Ընդունվել է ի գիտություն։ Խնամքի դադարեցումը չիրականացնելու պատճառները բխում են իրական կյանքում փաստացի տեղի ունեցող գործընթացներից։ Այսպես, միայնակ տարեցները կամ միայնակ հաշմանդամություն ունեցող անձինք այդպիսի դեպքերում, ելնելով կազմակերպության սոցիալական բարձր պատասխանատվությունից ու գիտակցությունից՝ շարունակում են ստանալ խնամք։ Այդուհանդերձ, այդ հարցի ընթացակարգային բնույթից ելնելով, նախատեսվում է խնամքի տրամադրումը չդադարեցնելու մանրամասնությունը, ի թիվս այլ ընթացակարգային հարցերի, ներառել լիազոր մարմնի հաստատած իրավական ակտում։

	8. Նախագծի 1-ին կետի 8-րդ ենթակետի «գ» պարբերության մեջ «25-րդ կետի» բառերը անհրաժեշտ է փոխարինել «26-րդ կետի» բառերով:
	Ընդունվել է։

	9. Նախագծի 1-ին կետի 8-րդ ենթակետի «ը» պարբերությամբ առաջարկվող կարգավորումը անհրաժեշտ է կատարել նաև Հավելված 1-ի 42-րդ կետի 9-րդ ենթակետում ինչպես նաև Հավելված 2-ի 66-րդ կետի 6-րդ ենթակետում:
	Ընդունվել է։ Քանի որ  Հավելված 1-ի 42-րդ կետը շարադրում է նորովի, դրանում արդեն իսկ կարգավորումը նախատեսված է, իսկ  Հավելված 2-ի 66-րդ կետի 6-րդ ենթակետում փոփոխությունն արդեն կնախատեսվի նշված պարբերությամբ։

	1. ՀՀ վարչապետի աշխատակազմ
	24.10.2023թ.

	
	02/11.4/36706-2023

	Ներկայացված նախագծի վերաբերյալ հայտնում ենք, որ չնայած նախագծով առաջարկվող փոփոխություններից շատերը կրում են տեխնիկական բնույթ, սակայն մեծամասամբ հակասում են «Սոցիալական աջակցության մասին» օրենքով ամրագրված կարգավորումներին: Օրինակ, օրենքով ամրագրված է տարեց և (կամ) հաշմանդամություն ունեցող անձ, հատուկ (մասնագիտացված) հաստատություն, սոցիալական հոգածության կենտրոն և այլն: Հետևաբար նախագիծն այս տեսքով ընդունվել չի կարող:
Միաժամանակ տեղեկացնում ենք, որ քանի որ ներկայացված նախագծի հիմքը «Սոցիալական աջակցության մասին» օրենքն է, և ներկայումս շրջանառվում է վերջինիս նոր տարբերակը, ուստի առաջարկում ենք նախագծին անդրադառնալ հիշյալ օրենքի ընդունումից հետո:
	Ընդունվել է ի գիտություն, խմբագրվել է։

	1. ՀՀ վարչապետի աշխատակազմ
	06.12.2023թ.

	
	/02/11.4/42003-2023

	1. Հիմնավորման կարիք ունի նախագծի 1-ին կետի 1-ին ենթակետով ժամկետների փոփոխությունը: 
	Ընդունվել է ի գիտություն, հիմնավորումն ավելացվել է նախագծի հիմնավորման մեջ, այն է՝  «...անհրաժեշտություն է առաջացել սննդի, հագուստի և սանիտարահիգիենիկ նյութերի ու պարագաների մասով չափորոշիչները տեղափոխել 2025 թվական, քանի որ սոցիալական բարեփոխումը և լավարկումը հնարավոր էր իրականացնել 2024-2026 թվականների միջնաժամկետ ծախսերի  ծրագրի՝ 2025 թվականի բյուջեի ֆինանսական չափաքանակների սահմաններում, ոչ ավելի վաղ, ինչը հաստատվել է ՀՀ կառավարության 2023 թվականի հունիսի 29-ի  N 1082-Ն որոշմամբ։»

	1. Նախագծի 1-ին կետի 3-րդ ենթակետի բ. պարբերության հետ կապված հայտնում ենք, որ գործող որոշման N 2 հավելվածով սահմանվում են տարեց և (կամ) հաշմանդամություն ունեցող անձանց խնամքի տրամադրման չափորոշիչները: Միևնույն դիտարկումը վերաբերում է նաև նախագծի 1-ին կետի 3-րդ ենթակետի գ. պարբերությանը:
	Ընդունվել է մասամբ, քանի որ խնամքի տրամադրման չափորոշիչներից զատ, որոնք ամրագրված են սույն իրավական ակտով և բառի ճշգրտման անհրաժեշտություն կա, կան նաև այլ չափորոշիչներ, որոնք սահմանված են ՀՀ կառավարության 2007 թվականի դեկտեմբերի 13-ի N 1490-Ն որոշմամբ, ինչպես նաև հակահրդեհային, սանիտարահիգիենիկ և այլ միջոցառումներից բխող անհրաժեշտ չափորոշիչներ ևս, որին այս իրավական ակտի սահմաններում լիազորություն չունենք սահմանելու կամ փոփոխելու։ Սույնն ավելացվել է նաև նախագծի հիմնավորման մեջ՝ հետագա կարգավորման նպատակով։

	1. Ընդունել ի գիտություն, որ նախագծում և գործող որոշման մեջ չունենք սահմանած, թե այսուհետ ինչ ասել է կազմակերպություն: Հետևաբար անհասկանալի է, թե նախագծի 1-ին կետի 3-րդ ենթակետի ե. պարբերությամբ լրացվող 11.1-ին կետում խոսքը որ կազմակերպությունների մասին է: Միևնույն դիտարկումը վերաբերում է նաև նախագծի 1-ին կետի 3-րդ ենթակետի իբ., 4-րդ ենթակետի ժդ. պարբերություններին:
	Ընդունվել է ի գիտություն, գործող որոշման N 1 հավելվածի 3-րդ կետում նշվում է՝ «․․․ «Սոցիալական աջակցության մասին» օրենքով սահմանված՝ սոցիալական ծառայություններ տրամադրող կազմակերպությունները (այսուհետ` կազմակերպություն)»։ Հետևաբար, հավելվածում նշված կազմակերպությունները վերաբերում են դրանց։ Այդուհանդերձ, «կազմակերպություն» բառը առաջին դեպքում փոխարինվել է «կազմակերպությունների» բառով, իսկ մյուս տեղերում՝ «շուրջօրյա խնամքի կենտրոն», «խնամք տրամադրող կազմակերպություն» բառերով՝ տարընթերցումներից խուսափելու համար։ 

	1. Նախագծի 1-ին կետի 3-րդ ենթակետի ե. պարբերությամբ լրացվող 11.1-ին կետի հետ կապված հայտնում ենք հետևյալը.
	

	3. 2-րդ ենթակետում անհասկանալի է «հրատապ կացարանի կարիք», իսկ 3-րդ ենթակետում՝ «հրատապ խնամքի կարիք» ձևակերպումները և օրենսդրությամբ չունենք սահմանած, թե որ դեպքերին են դրանք վերաբերում.
	Ընդունվել է։ «Հրատապ» բառը հանվել է։

	3. 4-րդ ենթակետում անհասկանալի է «բարոյահոգեբանական անհամատեղելի իրավիճակ» ձևակերպումը.
	Ընդունվել է։ Նախագծում «բարոյահոգեբանական անհամատեղելի իրավիճակ» ձևակերպումը հանվել է։

	3. 6-րդ ենթակետում նախատեսվում է օրենսդրությամբ սահմանված արտակարգ իրավիճակները: Այս ենթատեքստում լրացուցիչ քննարկման կարիք ունի նաև ռազմական դրության և պատերազմական իրավիճակների նախատեսումը:
	Ընդունվել է։ Նախագծում համանման փոփոխություններ են մտցվել նաև որոշման N 1 հավելվածի 32-րդ և 37-րդ, N 2 որոշման 25-րդ և 63-րդ կետերում։

	1. Նախագծի 1-ին կետի 3-րդ ենթակետի զ. պարբերության հետ կապված հայտնում ենք հետևյալը.
	

	0. այն հակասում է Սահմանադրության 6-րդ հոդվածի 2-րդ մասին.
	Ընդունվել է մասամբ։ «բժշկական եզրակացություն» բառերը փոխարինվել են «բժշկական փաստաթուղթ» բառերով, և լիազորող նորմը դրված է «Բնակչության բժշկական օգնության և սպասարկման մասին» օրենքում։ Քննարկվել է ՀՀ առողջապահության նախարարության հետ։ Միաժամանակ, հանվել է նախագծի երկրորդ կետը։

	0. գործող որոշման 14-րդ կետում որպես անձը հաստատող փաստաթուղթ անհրաժեշտ է դիտարկել նաև Կառավարության՝ 26.10.2023թ. N 1864-Ն որոշմամբ նախատեսված փաստաթղթերը:
	Ընդունվել է։ 14-րդ կետի 2-րդ ենթակետում դրույթն ավելացվել է։ Նույնատիպ փոփոխություն է արվել նաև աջակցության քարտի ձևում՝ լրացնելով նոր ենթակետ։ Այս մասին ևս արձանագրվել է նախագծի հիմնավորման մեջ։

	1. Նախագծի 1-ին կետի 3-րդ ենթակետի ը. պարբերության և առհասարակ գործող որոշման մեջ կիրառվում է խնամք տրամադրելու վերաբերյալ գրավոր դիմում ներկայացնելու եզրույթը: Պարզաբանման կարիք ունի, թե ինչու ենք շեշտում գրավոր բառը և արդյոք այլ ձևով դիմում ներկայացնելու տարբերակներ նախատեսված են, թե ոչ:
	Ընդունվել է։ Նախագծում բոլոր տեղերից հանվել է «գրավոր» բառը, ինչպես նաև մտցվել է լրացուցիչ դրույթ՝ գործող որոշման մեջ ևս այն հանելու նպատակով, քանի որ ՀՀ Քաղաքացիական օրենսգրքում ևս նշվում է այդպես։ 

	1. Նախագծի 1-ին կետի 3-րդ ենթակետի ժբ. պարբերությամբ նախատեսվող փոփոխության շրջանակում պարզաբանման կարիք ունի, թե խնամքի տրամադրման ուղեգրի կամ աջակցության քարտի ձևն ինչպես և ում կողմից է հաստատվելու (եթե արդեն հաստատված են, ապա նշել հիմքերը):
	Ընդունվել է։ Հաստատված ուղեգրի վերաբերյալ նշումն արվել է, այն հաստատված է ՀՀ աշխատանքի և սոցիալական հարցերի նախարարի 2023 թվականի փետրվարի 10-ի 35 Ա/1 հրամանով, իսկ աջակցության քարտի ձևը սահմանվում է սույն որոշմամբ։

	1. Նախագծի 1-ին կետի 3-րդ ենթակետի ժե. պարբերությամբ նախատեսվող փոփոխությունը հակասում է «Սոցիալական աջակցության մասին» օրենքի 30-րդ հոդվածի 3-րդ մասին:
	Ընդունվել է։ Փոփոխությունն արվել է «Սոցիալական աջակցության մասին» օրենքի 30-րդ հոդվածի 3-րդ մասին համապատասխան սահմանած եզրույթի շրջանակում։

	1. Նախագծով առաջարկվում է հոգեկան առողջության կամ մտավոր ակնհայտ խնդիրներ ունենալը փոխարինել հոգեկան և վարքային ակնհայտ խանգարումներ ունեցող բառերով՝ հիմք ընդունելով «Հոգեբուժական օգնության և սպասարկման մասին» օրենքի կարգավորումները: Ընդունել ի գիտություն, որ սույն նախագծի ընդունման հիմքը «Սոցիալական աջակցության մասին» օրենքն է, հետևաբար նախագծում և գործող որոշման մեջ պետք է կիրառվեն օրենքում գործածվող ձևակերպումները:
	Ընդունվել է։ Այդ մասերը հանվել են, և փոփոխությունը կառաջարկվի «Սոցիալական աջակցության մասին» օրենքի ընդունումից հետո։

	1. Նախագծի 1-ին կետի 3-րդ ենթակետի ի. պարբերության մեջ անհասկանալի է «բժշկական ծառայության պետ» ձևակերպումը, անհասկանալի է, թե ով է և արդյոք օրենսդրությամբ ունենք սահամանած կարգավորումները: Դիտարկումը վերաբերում է նաև նախագծի 1-ին կետի 4-րդ ենթակետի ժա. պարբերությանը:
	Ընդունվել է ի գիտություն։ Պարզաբանվում է, որ եթե «ավագ բուժաշխատող», «միջին բուժաշխատող» և «կրտսեր բուժաշխատող» եզրույթները սահմանված են «Բնակչության բժշկական օգնության և սպասարկման մասին» օրենքով, ապա «բժշկական ծառայության պետ» հաստիքային միավորը ներմուծվել էր սույն որոշմամբ՝ հիմք ընդունելով խնամքի տրամադրման առանձնահատկությունը, ինչպես նաև այն կիրառելի էր նախորդիվ ընդունված՝ 2015 թվականի հոկտեմբերի 29-ի N 1292-Ն որոշման, ապա և 2010 թվականի դեկտեմբերի 2-ի N 1698-Ն որոշման մեջ։

	1. Գործող որոշման 57-րդ կետով սահմանված է հարազատներին և բարեկամներին հյուրընկալվելու նպատակով ժամանակավոր բացակայության դեպքում կենտրոնի կողմից ժամանակավոր դուրսգրման տեղեկանքի տրամադրումը, սակայն անհասկանալի է, թե նախագծի 1-ին կետի 3-րդ ենթակետի իբ. պարբերությամբ լրացվող 55.1-ին կետով սահմանված մնացյալ դեպքերում ինչպիսի փաստաթուղթ և ում կողմից այն պետք է տրամադրվի:
	Ընդունվել է ի գիտություն։ Պարզաբանվում է, որ ժամանակավոր դուրս գրվելու կամ կարճաժամկետ բացակայելու դեպքում տեղեկանքները բխում են խնամքի տրամադրման ընթացակարգերից և կարգավորման ենթակա են կազմակերպության ներսում, սակայն մեկ այլ խնամքի կենտրոն տեղափոխվելիս առհասարակ որևէ տեղեկանքի անհրաժեշտություն չկա, քանի որ այն իրականացվում է գործող կարգի համաձայն։ Միաժամանակ, 57-րդ կետում տեղեկանքի շեշտումը բացատրվում է այն հանգամանքով, որ դա բխում է շահառուի առողջական վիճակից, ինչը, սակայն, ևս խնամքի տրամադրման ընթացակարգ է հանդիսանում։ Ուստիև, 57-րդ կետում արվել է փոփոխություն, որով հստակեցվում է հարցը և այլևս չի պարունակում տարընթերցում։

	1. Նախագծի 1-ին կետի 4-րդ ենթակետի ա. պարբերությամբ առաջարկվող լրացումն անհրաժեշտ է կատարել 2-րդ կետի վերջում՝ իմաստային առումով առավել նպատակային դարձնելու համար: Բացի այդ լրացման մեջ կիրառվում է «Կենտրոնի շենքային պայմաններ» ձևակերպումը, սակայն որևէ տեղ չունենք սահմանած, թե այսուհետ որն է հանդիսանում կենտրոն:
	Ընդունվել է, «Կենտրոն» բառը փոխարինվել է, և լրացումը տեղափոխվել է 2-րդ կետի վերջ։

	1. Նախագծի 1-ին կետի 4-րդ ենթակետի բ. պարբերությունը լրացուցիչ քննարկման կարիք ունի, քանի որ կարիքը և պահանջը իմաստային առումով անհամեմատելի ձևակերպումներ են:
	Ընդունվել է, պարբերությունը հանվել է։

	1. Նախագծով նախատեսվում է մի շարք հաստիքներում զբաղեցրած անձանց պարտադիր բժշկական զննություն: Լրացուցիչ պարզաբանման կարիք ունի նմանատիպ դրույթի նախատեսումը, ինչպես նաև այն, թե ում կողմից է իրականացվելու ֆինանսավորումը:
	Ընդունվել է ի գիտություն։ Պարզաբանվում է, որ պարտադիր բժշկական զննության պահանջը մշտապես եղել է ՀՀ կառավարության 2003 թվականի մարտի 27-ի  N 347-Ն որոշմամբ սահմանված, և տարիներ շարունակ ֆինանսավորվել է պետական բյուջեի միջոցների հաշվին՝ տվյալ կազմակերպության ֆինանսական միջոցների շրջանակում։ Սույն նախագծում դրա ներառումը պայմանավորված էր վերոհիշյալ որոշման տարընթերցմամբ, որի հետ կապված տեղի են ունեցել քննարկումներ ՀՀ առողջապահության նախարարության հետ, և խնամքի տրամադրման տեսանկյունից անհրաժեշտ զննություններն իրականացնելու համար մտցվել է հստակեցում՝ խնամքի տրամադրման կարգին ու պայմաններին վերաբերող իրավական ակտում։ Սույնի մասով ևս ավելացվել է նախագծի հիմնավորման մեջ։

	1. Նախագծի 1-ին կետի 4-րդ ենթակետի ը. պարբերության մեջ պարզաբանման կարիք ունի, թե զբաղվածություն հասկացությունն արդյոք կիրառվում է «Զբաղվածության մասին» օրենքով սահմանված հասկացության իմաստով, թե ոչ:
	Ընդունվել է։ Բառը հանվել է։

	1. Նախագծի 1-ին կետի 4-րդ ենթակետի ժ. պարբերությամբ նախատեսվում է, որ ելնելով շուրջօրյա խնամքի կենտրոնի կարիքներից, կարող են սահմանվել ավագ բուժաշխատողների շուրջօրյա հերթափոխեր: Ընդունել ի գիտություն, որ նշված փոփոխությունը կարող է հանգեցնել լրացուցիչ հաստիքների, հետևաբար նաև լրացուցիչ ֆինանսական միջոցների անհրաժեշտություն:
	Ընդունվել է ի գիտություն։ Ինչպես նշվում է 44-րդ կետում՝ առանձին մասնագիտացումների գծով հաստիքային միավորներ, ինչպես նաև  ավագ բուժաշխատողների շուրջօրյա հերթափոխեր՝ տվյալ նախագծի ընդունման դեպքում, պետք է կատարվեն եղած հաստիքային միավորի շրջանակներում։ Դրան վրադիր, լրացվող «20.1-ին» կետով սահմանվում է նաև, որ կազմակերպությունները կարող են ներկայացնել այլ հաստիքներ՝  չգերազանցելով Հայաստանի Հանրապետության աշխատանքի և սոցիալական հարցերի նախարարության՝ տվյալ տարվա բյուջետային ծախսերի հայտի ֆինանսական միջոցները։ Հիմնավորման մեջ ևս նշվում է, որ նախագծի փոփոխությունը ընթացիկ տարում և 2024 թվականի համար լրացուցիչ ծախսերի չի հանգեցնի, իսկ 2025 թվականի համար կթողնվեն նույն ֆինանսական չափաքանակները, որոնք հաստատված են ՀՀ կառավարության 2023 թվականի հունիսի 29-ի N 1082-Ն որոշմամբ։

	1. Նախագծի 1-ին կետի 4-րդ ենթակետի ժե. պարբերությունում անհրաժեշտ է նշել «տնօրեն կամ տնօրենի տեղակալ» ձևակերպումը:
	Ընդունվել է։ Նշված ձևակերպումն արվել էր՝ հիմք ընդունելով նույն հավելվածի 22-րդ կետը, սակայն այստեղ կթողնվի առաջարկը և ձևակերպումը կփոխվի։

	1. Նախագծի 1-ին կետի 4-րդ ենթակետի իգ. պարբերության շրջանակներում առաջարկում ենք քննարկել գործող որոշման բոլոր աղյուսակներն այն ենթատեքստում, որ օրինակ հանքային ջրի, հյութի համար որպես չափման միավոր գրամ ընտրելը նպատակահարմար չէ և այլն:
	Ընդունվել է, հանքային ջրի, հյութի համար 83-րդ կետի 8-րդ ենթակետում նշվում է, որ հաշվարկն արված է միլիլիտրով և ոչ՝ գրամով, ուստիև նույնն ավելացվել է 84-րդ կետի աղյուսակում։ Բացի այդ, 1-ին տողի 4-րդ սյունակում «գրամներով» բառից հետո առաջարկվում է լրացնել «՝ բացառությամբ սննդամթերքի նշված տեսակների» բառերը, որով խմիչքի հետ կապված խնդիրներ չեն առաջանա, իսկ մյուս սննդատեսակներում ևս նախատեսվում են ճշգրտումներ։

	1. Լրացուցիչ հիմնավորման կարիք ունի նախագծի 1-ին կետի 5-րդ ենթակետի փոփոխությունն այն իմաստով, թե ինչ մեկնաբանությամբ են օնկոլոգիական հիվանդությունները հանվում խնամքի տրամադրումը մերժելու համար հիմք հանդիսացող հիվանդությունների ցանկից:
	Ընդունվել է ի գիտություն։ Պարզաբանվում է, որ օնկոլոգիական հիվանդությունները նախորդ բոլոր, այդ թվում՝ գործող որոշման մեջ հայտնվել են որպես խնամքի տրամադրումը մերժելու համար հիմք հանդիսացող հիվանդություն, սակայն չկան դրա իրավական հիմքերը «Սոցիալական աջակցության մասին» օրենքում։ Բացի այդ, 2001 թվականի դեկտեմբերի 27-ի N 1286 որոշմամբ ևս չի սահմանվում, որ օնկոլոգիական հիվանդությունները կարող են հանդիսանալ շրջապատի համար վտանգ ներկայացնող հիմք։ Հետևաբար, տարեց կամ հաշմանդամություն ունեցող խնամքի ենթակա անձը զրկվում է խնամքից և հայտնվում է կյանքի դժվարին իրավիճակում՝ չունենալով օրենսդրական հիմք և հակասելով ՀՀ սահմանադրության 83-րդ հոդվածին։

	1. Նախագծի 2-րդ և 3-րդ կետերն անհրաժեշտ է քննարկել սույն եզրակացության  5.1-ին կետի շրջանակում:
	Ընդունվել է, փոփոխությունն արվել է։

	1. Նախագիծն անհրաժեշտ է համապատասխանեցնել «Նորմատիվ իրավական ակտերի մասին» օրենքով սահմանված իրավական տեխնիկայի կանոններին: Մասնավորապես, անհրաժեշտ է հստակ նշել կետերը, ենթակետերը, պարբերությունները՝ հատկապես ուշադրություն դարձնելով աղյուսակներին (նախագծի 1-ին կետի 4-րդ ենթակետի ժգ. պարբերություն և այլն), ուշադրություն դարձնելով վերջավորություններին (գործող որոշման N 1 հավելվածի 47-րդ կետ,N 2 հավելվածի 42-րդ կետ, նախագծի 1-ին կետի 4-րդ ենթակետի ժթ. պարբերություն և այլն), կրկնություններին (նախագծի 1-ին կետի 3-րդ ենթակետի իա. պարբերություն, 4-րդ ենթակետի ժդ. պարբերություն, ի. պարբերություն և այլն):
	Ընդունվել է, բոլոր փոփոխությունները արվել են նախագիծը ևս մեկ անգամ լրամշակելու ընթացքում։

	1. Նախագծին կից հիմնավորման վերաբերյալ հայտնում ենք հետևյալը.
	

	0. Առաջարկվող փոփոխությունները կարիք ունեն առավել հստակ և ընդգրկուն ներկայացնելու.
	Ընդունվել է, փոփոխություններն արվել են։

	0. Վերանայման կարիք ունեն 2-րդ բաժնում հիշատակվող օրենքների անվանումները.
	Ընդունվել է, փոփոխություններն արվել են։

	0. Լրամշակման կարիք ունի 6-րդ բաժինը:
	Ընդունվել է դիտարկումը՝ ելնելով եզրակացության 14-րդ և 16-րդ կետից, սակայն պարզաբանվել է, որ նախագծի փոփոխությունը լրացուցիչ ծախսերի չի հանգեցնի, որի մասին ևս նշվել է հիմնավորման մեջ։

